
LÖG 
um breyting á umferðarlögum, nr. 26 2. maí 1958. 

Forseti Ístanps 
gjörir kunnugt: Alþingi hefur fallizt á lög þessi og ég staðfest þan með sam- 

þykki mína: 

1. gr. 
Í stað orðanna „hafi góða sjón og heyrn og sé nægjanlega hraustur andlega og 

líkamlega“ í 2. mgr. 27. gr. komi: hafi góða sjón og sé að öðru leyti nógu hraustur 
andlega og líkamlega. 

2. gr. 
1. og 2. mgr. 70. gr. orðist svo: 
Eiganda skráðs, vélknúins ökutækis er skylt að kaupa í vátryggingarfélagi, sem 

viðurkennt er af dómsmálaráðherra, og halda við vátrygginga fyrir ökutæki sitt, 
sem nemi kr. 500 000.00 fyrir reiðhjól með hjálparvél, kr. 1000 000.00 fyrir dráttar- 
vél, kr. 1000 000.00 fyrir bifhjól og kr. 2 000 000.00 fyrir bifreið. 

Fyrir vélknúin ökutæki, er flytja mega farþega, skal vátryggingarfjárhæðin þó 
aldrei vera lægri en svo, að kr. 100 000.00 bætist við vátryggingarfjárhæðina fyrir 
hvern farþega, er ökutækið má flytja umfram tíu. 

3. gr. 
Lög þessi öðlast þegar gildi. Ákvæði 2. gr. koma þó til framkvæmda 1. maí 1965. 

Gjört í Reykjavík, 12. maí 1965. 

Ásgeir Ásgeirsson. 
(L. S.) 

Jóhann Hafstein. 

LÖG 

um breyting á lögum nr. 7 3. febr. 1953, um hundahald 
og varnir gegn sullaveiki. 

ForsETi ÍsLanps 
gjörir kunnugt: Alþingi hefur fallizt á lög þessi og ég staðfest þau með sam- 

þykki mínu: 

3. gr. laganna orðist svo: 
Af hundum búfjáreigenda skal greiða 30 króna skatt árlega. Einnig af minka- 

hundum, dýrhundum og sporhundum, enda hafi verið veitt sérstakt leyfi til slíks 
hundahalds og þeir hundar hafðir í öruggri gæzlu. Af öðrum hundum greiðist 
300 króna skattur árlega. 

Skatturinn rennur í bæjar- eða sýslusjóð og innheimtist á manntalsþingi. 

Gjört í Reykjavík, 12. maí 1965. 

Ásgeir Ásgeirsson. 
(L. S.) 

Jóhann Hafstein.


